
EHTIYOJLARINI ANIQLASH 
MEZONLARINING PEDAGOGIK 
VA RAQAMLI DIAGNOSTIK 
ASOSLARI

UDK: 37.015.31:004
Xalknazarova Aysuliw Maxsetbaevna
Ajiniyoz nomidagi Nukus davlat pedagogika instituti
“Matematika” kafedrasi o‘qituvchisi

ORCID: 0009-0006-8092-5557
Annotatsiya: Mazkur maqolada o‘quvchilarning individual ta’lim ehtiyojlarini aniqlashning pedagogik mohiyati hamda 
raqamli diagnostikaning nazariy asoslari tizimli yondashuv asosida tahlil qilingan. Individual ehtiyojlarni aniqlashning 
kognitiv, motivatsion, operatsion va refleksiv mezonlari ilmiy-pedagogik nuqtai nazardan asoslab berilgan. Raqamli ta’lim 
muhitida o‘quvchilarning o‘zlashtirish ko‘rsatkichlarini aniqlash, tahlil qilish va prognozlash imkonini beruvchi diagnostik 
mexanizmlar konseptual jihatdan yoritilgan. Raqamli diagnostika vositalari asosida individual ta’lim trayektoriyasini shakl
lantirishning bosqichli modeli ishlab chiqilgan. Tadqiqot natijalari raqamli diagnostika vositalari o‘quvchilarning individual 
rivojlanish xususiyatlarini aniqlash hamda ta’lim jarayonini optimallashtirishda samarali didaktik vosita ekanligini ko‘rsa-
tadi.

Kalit so‘zlar: individual ta’lim ehtiyojlari, pedagogik diagnostika, raqamli diagnostika, individuallashtirilgan ta’lim, adaptiv 
ta’lim, kognitiv rivojlanish, ta’lim analitikasi.
Abstract: This article analyzes the pedagogical essence and theoretical foundations of digital diagnostics for identifying 
students’ individual educational needs based on a systematic approach. Cognitive, motivational, operational, and reflec-
tive criteria are substantiated from a scientific and pedagogical perspective as key indicators of individual learning needs. 
The conceptual mechanisms of digital diagnostics that enable the analysis and prediction of academic performance within 
a digital learning environment are examined. A stage-based model for forming individual learning trajectories using digital 
diagnostic tools is developed. The findings confirm that digital diagnostics serves as an effective didactic instrument for 
optimizing the educational process and supporting individualized learning.

Key words: individual educational needs, pedagogical diagnostics, digital diagnostics, individualized learning, adaptive 
learning, cognitive development, learning analytics.
Аннотация: В статье на основе системного подхода проанализированы педагогическая сущность и теоретиче-
ские основы цифровой диагностики при выявлении индивидуальных образовательных потребностей учащихся. 
С научно-педагогических позиций обоснованы когнитивные, мотивационные, операционные и рефлексивные 
критерии определения индивидуальных потребностей обучающихся. Раскрыты концептуальные механизмы циф-
ровой диагностики, обеспечивающие анализ и прогнозирование образовательных результатов. Разработана поэ-
тапная модель формирования индивидуальной образовательной траектории на основе цифровых диагностиче-
ских инструментов. Результаты исследования подтверждают, что цифровая диагностика является эффективным 
дидактическим средством оптимизации образовательного процесса и поддержки индивидуализированного обу-
чения.

Ключевые слова: индивидуальные образовательные потребности, педагогическая диагностика, цифровая диа-
гностика, индивидуализированное обучение, адаптивное обучение, когнитивное развитие, образовательная ана-
литика.

KIRISH
Ta’limni raqamlashtirish jarayonining jadallashuvi pedagogik faoliyat mazmuni hamda diagnostik 

mexanizmlarni tubdan yangilashni talab etmoqda. Zamonaviy ta’lim paradigmasining asosiy tamoyillaridan 
biri – ta’lim oluvchining shaxsiy xususiyatlari, bilish imkoniyatlari va rivojlanish dinamikasini hisobga olgan 
holda individual ta’lim muhitini shakllantirishdan iborat. Individual ta’lim ehtiyojlari pedagogik kategoriya sifa-
tida o‘quvchining mavjud bilim darajasi, bilish faoliyati xususiyatlari, o‘zlashtirish sur’ati hamda o‘quv moti-
vatsiyasining integrativ tavsifini ifodalaydi. Ushbu ehtiyojlarni aniqlash pedagogik diagnostikaning markaziy 

vazifalaridan biri hisoblanadi, chunki aynan diagnostik natijalar asosida ta’lim mazmuni, metodlari va vositalari 
moslashtiriladi. An’anaviy diagnostika vositalari ko‘pincha statik natijalarni aks ettiradi, bu esa o‘quvchining 
rivojlanish dinamikasini to‘liq baholash imkonini cheklaydi. Raqamli diagnostika esa o‘quv faoliyatining ko‘p 
parametrli ko‘rsatkichlarini real vaqt rejimida tahlil qilish, individual rivojlanish trayektoriyasini aniqlash va prog-
nozlash imkonini beradi.

Ta’lim tizimida ro‘y berayotgan tub o‘zgarishlar hamda jamiyatning har bir shaxsdan o‘z salohiyatini to‘liq 
ro‘yobga chiqarishni talab etishi bugungi kunda mazkur mavzuning alohida dolzarbligini belgilaydi. O‘zbekiston 
Respublikasi Prezidenti Shavkat Mirziyoyev ta’kidlaganidek: “Ta’lim sifatini oshirmay turib, Yangi O‘zbekistonni 
barpo eta olmaymiz. Yangi avlodni zamonaviy bilim va ko‘nikmalar bilan qurollantirish – davlat siyosatining 
ustuvor yo‘nalishidir”.

Ushbu vazifani amalga oshirishda har bir o‘quvchining individual xususiyatlari, qiziqishlari va ehtiyojlarini 
inobatga olish muhim omil hisoblanadi. Individual ta’lim ehtiyojlari tushunchasi so‘nggi yillarda pedagogika 
nazariyasi va amaliyotida markaziy o‘rinlardan birini egallamoqda. Mazkur tushuncha o‘quvchining bilim olishga 
bo‘lgan shaxsiy talabi, uning rivojlanish xususiyatlari, qobiliyatlari va imkoniyatlariga mos ta’lim muhitini yaratish 
zaruratini ifodalaydi.

MAVZUGA OID ADABIYOTLAR SHARHI
Individual ta’lim ehtiyojlarini aniqlash masalasi pedagogika nazariyasida shaxs rivojlanishining ijti-

moiy-madaniy konsepsiyasi bilan uzviy bog‘liq. L.S. Vygotskiy inson psixik rivojlanishini ijtimoiy muhit va ta’lim 
ta’siri orqali izohlab, yaqin rivojlanish zonasi tushunchasini asoslab bergan. Unga ko‘ra, o‘quvchining real va 
potensial rivojlanish darajasi o‘rtasidagi farq pedagogik diagnostika uchun muhim mezon hisoblanadi. Mazkur 
yondashuv individual ta’lim ehtiyojlarini aniqlashning nazariy poydevorini tashkil etadi.

B.S. Blum tomonidan ishlab chiqilgan ta’lim maqsadlari taksonomiyasi o‘quv natijalarini kognitiv darajalar 
asosida tasniflash imkonini beradi. Ushbu model o‘quvchilarning bilish faoliyatini bosqichma-bosqich baholash 
hamda individual rivojlanish darajasini aniqlashda samarali mezon vazifasini bajaradi.

N.F. Talyzina esa bilimlarni o‘zlashtirish jarayonini boshqarish nazariyasini ishlab chiqib, o‘quv faoliyatini 
rejalashtirish va nazorat qilishning didaktik mexanizmlarini asoslab bergan. Bu yondashuvlar individual diag-
nostikaning operatsion va refleksiv jihatlarini ilmiy asoslashga xizmat qiladi.

Zamonaviy tadqiqotlarda raqamli diagnostika va ta’lim analitikasi alohida o‘rin egallaydi. G. Siemens 
tomonidan ilgari surilgan learning analytics konsepsiyasi ta’lim jarayonida katta hajmdagi ma’lumotlarni tahlil 
qilish orqali o‘quvchilarning o‘zlashtirish dinamikasini aniqlash imkonini beradi.

R. Ferguson ta’lim analitikasining rivojlanish tendensiyalarini yoritib, raqamli muhitda individual o‘quv 
trayektoriyalarini prognozlash mexanizmlarini asoslab bergan. Ushbu yondashuvlar raqamli diagnostikaning 
ilmiy-metodik asoslarini mustahkamlaydi.

O‘zbekiston pedagogika amaliyotida ham individual va differensial yondashuv masalalari faol tadqiq etil
moqda. M. Qurbonova individual ta’limni innovatsion o‘qitish usuli sifatida talqin qilib, shaxsga yo‘naltirilgan 
ta’limning metodik asoslarini ochib bergan.

D. Saidova shaxsga yo‘naltirilgan o‘qitish texnologiyalarining mohiyatini yoritib, individual ehtiyojlarni 
aniqlash va qondirishning amaliy mexanizmlarini ko‘rsatgan.

M. Akhmadaliyeva esa boshlang‘ich ta’limda differensial yondashuvni sun’iy intellekt asosida tatbiq etish 
imkoniyatlarini tahlil qilgan.

Inklyuziv ta’lim doirasida individual ehtiyojlarni aniqlash va qo‘llab-quvvatlash masalalari ham muhim 
ahamiyat kasb etadi.

M. Rixsibayevna maktabgacha ta’lim jarayonida inklyuziv yondashuvning pedagogik va tashkiliy yo‘nalish-
larini asoslab bergan.

G. Alimova inklyuziv ta’limda oila va jamoatchilik hamkorligining rolini yoritgan. Zenodo platformasida e’lon 
qilingan “Maktabgacha ta’lim tashkilotlarida inklyuziv ta’limni takomillashtirish” nomli ishda esa maxsus ehti
yojli bolalarni qo‘llab-quvvatlashning tizimli mexanizmlari tahlil qilingan. Ushbu tadqiqotlar individual ta’lim ehti
yojlarini aniqlashning pedagogik va raqamli asoslarini kompleks yondashuv asosida ko‘rib chiqish zaruratini 
tasdiqlaydi.

TADQIQOT METODOLOGIYASI 
Tadqiqot metodologiyasi tizimli va kompleks yondashuv asosida tashkil etildi. Ma’lumotlar pedagogik 

kuzatuv, diagnostik testlar, so‘rovnoma, suhbat hamda o‘quvchilarning o‘zlashtirish natijalarini tahlil qilish orqali 
to‘plandi. O‘quvchilarning individual ta’lim ehtiyojlarini aniqlashda kognitiv, motivatsion, operatsion va refleksiv 
mezonlarga asoslangan maxsus diagnostik vositalar qo‘llanildi. Raqamli ta’lim platformalaridan olingan analitik 

baza sifatida xizmat qildi. Olingan ma’lumotlar miqdoriy va sifat jihatdan tahlil qilindi, statistik qayta ishlash usul-
lari hamda taqqoslama tahlil qo‘llanildi. Natijalar o‘quvchilarning individual rivojlanish trayektoriyasini aniqlash 
va differensial ta’lim strategiyalarini ishlab chiqish nuqtai nazaridan interpretatsiya qilindi.

TAHLIL VA NATIJALAR
Individual ta’lim ehtiyojlarini amalga oshirishda differensial va individual yondashuv muhim ahamiyat 

kasb etadi. Differensial yondashuv o‘quvchilarni qiziqishlari, qobiliyatlari va o‘zlashtirish darajasiga ko‘ra 
guruhlarga ajratishni nazarda tutsa, individual yondashuv har bir o‘quvchi bilan alohida ishlashni taqozo etadi. 
Amaliyotda mazkur yondashuvlar bir-birini to‘ldiradi. Dastlab o‘quvchilarning individual xususiyatlari diagnos-
tika qilinadi, so‘ngra ular o‘xshash ehtiyojlar asosida guruhlashtiriladi va har bir guruh uchun mos metodika 
tanlanadi. Ushbu jarayonda zamonaviy pedagogik texnologiyalar, jumladan, sun’iy intellekt vositalari muhim 
rol o‘ynaydi.

Individual ta’lim ehtiyojlarini qondirishning eng samarali usullaridan biri – har bir o‘quvchi uchun individual 
ta’lim trayektoriyasini ishlab chiqishdir. Bu jarayon o‘quvchining boshlang‘ich bilim darajasi, qiziqishlari, qobili-
yatlari va psixologik xususiyatlarini aniqlashdan boshlanadi. Keyingi bosqichda o‘quvchi bilan hamkorlikda 
qisqa, o‘rta va uzoq muddatli ta’lim maqsadlari belgilanadi. So‘ngra maqsadlarga erishish uchun zarur bo‘lgan 
o‘quv materiallari, topshiriqlar va loyihalar tanlanadi, o‘qitish metodlari, vositalari hamda shakllari aniqlashtiriladi. 
Yakuniy bosqichda erishilgan natijalar tahlil qilinadi va keyingi bosqichlar rejalashtiriladi.

Alohida ta’lim ehtiyojlari bo‘lgan bolalar uchun individual yondashuv hayotiy zarurat hisoblanadi. Inklyuziv 
ta’lim konsepsiyasi har bir bolaning, jumladan, maxsus ehtiyojli bolalarning teng imkoniyatlar asosida sifatli 
ta’lim olishini ta’minlashga qaratilgan. Inklyuziv ta’lim sharoitida individual ta’lim ehtiyojlarini amalga oshirish 
uchun moslashtirilgan o‘quv dasturlari va materiallari, maxsus pedagogik texnologiyalar va vositalar, psixo
logik-pedagogik qo‘llab-quvvatlash xizmati hamda ota-onalar va mutaxassislar o‘rtasidagi samarali hamkorlik 
zarur.

Bugungi kunda raqamli texnologiyalar va sun’iy intellekt vositalari individual ta’lim ehtiyojlarini qondirishda 
keng imkoniyatlar yaratmoqda. Adaptiv ta’lim platformalari har bir o‘quvchining bilim darajasi va o‘zlashtirish 
sur’atiga mos ravishda topshiriqlarni taqdim etadi. Masalan, Khan Academy Kids, Google Assistant, Smart 
Boards kabi texnologik vositalar o‘quvchilarning individual ehtiyojlariga moslashgan holda ta’lim berish imkonini 
beradi. Ushbu vositalar orqali o‘quvchilar o‘z sur’atlarida o‘rganish, murakkab mavzularni takroran ko‘rib chiqish 
va o‘z bilimlarini mustaqil baholash imkoniyatiga ega bo‘ladi.

Individual ta’lim ehtiyojlarini samarali qondirishda turli mutaxassislarning hamkorligi muhim ahamiyat kasb 
etadi. Bu jarayonda o‘qituvchi, psixolog, maxsus pedagog, logoped va boshqa mutaxassislar birgalikda faoliyat 
yuritishi lozim. Multidissiplinar hamkorlik har bir bolaning ehtiyojlarini kompleks tarzda aniqlash va ularni qondi
rishning eng maqbul yo‘llarini belgilash imkonini beradi. Bunday yondashuv, ayniqsa, murakkab ta’lim ehtiyoj
lari bo‘lgan bolalar bilan ishlashda samarali hisoblanadi.

Individual ta’lim ehtiyojlarini aniqlash va qondirishda ota-onalarning roli beqiyosdir. Ota-onalar bolaning 
qiziqishlari, qobiliyatlari va muammolari haqida eng to‘liq ma’lumotga ega bo‘lib, ular bilan samarali hamkorlik 
qilish ta’lim jarayonining samaradorligini sezilarli darajada oshiradi. Tadqiqotlar shuni ko‘rsatadiki, ota-onalar 
faol ishtirok etgan ta’lim jarayonida bolalarning o‘zlashtirish ko‘rsatkichlari yuqori bo‘ladi, ular maktabga va 
o‘qishga ijobiy munosabat bildiradi. Shu bois zamonaviy maktablar ota-onalarni ta’lim jarayoniga jalb etishning 
turli shakllarini – ochiq darslar, treninglar, maslahatlar hamda hamkorlikdagi loyihalarni keng qo‘llamoqda.

XULOSA VA TAKLIFLAR
Tadqiqot natijalari shuni ko‘rsatdiki, individual ta’lim ehtiyojlarini aniqlash pedagogik diagnostikaning 

muhim yo‘nalishlaridan biri hisoblanadi. Individual ehtiyojlarni aniqlashning kognitiv, motivatsion, operatsion va 
refleksiv mezonlari o‘quvchining rivojlanish darajasini kompleks baholash imkonini beradi. Raqamli diagnos-
tika vositalari o‘quvchilarning individual rivojlanish xususiyatlarini aniqlash, ta’lim jarayonini individuallashtirish 
hamda ta’lim samaradorligini oshirishda samarali pedagogik vosita sifatida namoyon bo‘ladi. Raqamli diagnos-
tika asosida individuallashtirilgan ta’limni tashkil etish zamonaviy ta’lim tizimini rivojlantirishning muhim sharti 
hisoblanadi.

Individual ta’lim ehtiyojlarining pedagogik mohiyati ularni o‘quvchining shaxsiy rivojlanish manbai sifatida 
e’tirof etish va shu asosda ta’lim jarayonini tashkil etishdan iborat. Mazkur yondashuv har bir bolaning o‘ziga 
xosligini qadrlash, uning qobiliyatlari va imkoniyatlarini to‘liq ro‘yobga chiqarish uchun zarur sharoit yaratishni 

nazarda tutadi. Individual ta’lim ehtiyojlariga asoslangan ta’lim jarayoni har bir o‘quvchining o‘z salohiyatini to‘liq 
namoyon etishiga, mustaqil va tanqidiy fikrlash qobiliyatini rivojlantirishiga hamda jamiyatda o‘z o‘rnini topishiga 
xizmat qiladi. Bu esa bugungi tez o‘zgarayotgan dunyoda muvaffaqiyatli hayot kechirish uchun zarur bo‘lgan 
asosiy omillardan biridir.

